
Əкешім –
 асқар 
тауым





      Əке...

Осы сөзді айтсам,бір түрлі қанат 
біткендей,құс сияқты қалықтайдындай 
сезімде боламын.Арманға жетелеп,
ерлікті білдіріп,алдыңа күннің бар жарық 
нұрын өзіне жиып алып,соған қарай төніп 
тұрған шыңды көргендей боламын.Нұрға 
бөленген мейірлі де,мейірімді,тірек 
болар,пана болар,жол көрсетер шың-əке.
Иə,əке-асқар тау,асқар шың. Əкенің 
мейірімі,басыңнан сипап күле қарағаны 
жаныңа жаз самалындай əсер етеді.
Құшағына еніп көрші,ол құшақтан 
босағың келмейді. 
   



• Əкенің жылы жүрегінен еркелетіп айтқан əр 
сөзді жүрегіңнің бір бөлігіне барып мəңгілік 
өнеге болып құйылып жатқандай.Осындай 
мейірімді,жылы жанды адам мені мына өмірдің 
кейбір қиыншылығынан қорғап,асқар 
белдерінен демеп асырып,сылдырап аққан 
бұлағынан нəр беріп,алып бəйтерегімен 
өмірдің аптабынан қорғап тұрған асқар тау 
сияқты көрінеді.Əке- əркімге де асқар тау,
ана-өмір сыйлап,нəр берер бұлақ,бала-
жағасындағы балауса құрақ.Əр əке арманы-
құрақтың өсіп қатаюы,шыбықтың шыңдағы 
шынар боп өсуі,балапанын өз елінің аспанында 
қалықтар қыранға айналуы деп білемін.



• Отбасында əкенің орны бөлек. Əке 
– сол шаңырақтың бар 
ауыртпалығын көтеретін, асырап-
бағуға да, жақсы тəлім-тəрбие 
беруге де міндетті адам. Əке – бала 
үшін асқар тау. Əке қамқорлығы 
дегеніміз – отбасы мүшелерін 
əртүрлі пəле-жаладан қорғап 
отыратын қасиетті ұғым. 
Сондықтан əкені сыйлау, оған 
үлкен құрметпен, ілтипатпен қарау 
баланың парызы болмақ.



• Əке – ұрпақтың панасы, үйдің басшысы, 
əрі тəрбиешісі. Ол тек бір отбасының 
ғана емес, ауылдың, рудың қамқоршысы, 
ел ағасы. Өмірге келген баланың əрбір 
сəтті қадамы əке үшін үлкен мəртебе, 
зор мақтаныш болмақ. Сондықтан да əке 
ақылымен жүру, ешкімнің ала жібін 
аттамай, адал ғұмыр кешу баланы тек 
жақсы болашаққа ғана əкеледі. «Əкеге 
бағыну – аллаға бағыну» депті 
Мұхаммед пайғамбарымыз. Демек, əкені 
ренжітпей оның айтқанының үдесінен 
шығып отыру əрбір перзенттің басты 
парызы екен.



• Ақылы мен пайымы терең аналар 
балаларын үнемі əкесін сыйлап, 
құрметтеуге бейімдеп отырады. «Əкең 
ренжіп қалар», «Əкең жіберсе, бара ғой», 
«Əкеңе барып сəлем бер», «Əкеңнің 
керегін дайында» деп əкеге құрмет, 
қызмет етуге баланы жасынан дайындап 
отырса, мұндай отбасында əрдайым 
тəртіп, ынтымақ пен бірлік болуы сөзсіз. 
Əке ұл-қызын намысшылдыққа, елі, руы, 
қала берді өз бауырлары үшін еңбек етіп, 
өмір сүруге баулып отырады. Əкенің 
мейірімі мен талап қойғыштығының, 
еңбеккерлігінің бала тəрбиесіне ықпалы 
көп.



• Ер бала əкесiмен сырлас, жолдас, дос. Ол 
əрқашан бiр əрекет жасау үшiн əуелi əкесiмен 
сырласады. Ер баланың өсiп, жетiлiп, өз 
алдына жеке тұлға болып қалыптасуына, 
қоғамдағы өз орнын дұрыс табуына əкенiң 
атқарар еңбегi ерекше. Қазақ халқында «Бiр 
бала бар — атадан өте туады, бiр бала бар — 
керi кете туады» деген тұжырымға, баланың 
қандай болмағына негiз қалайтын да əкенiң 
өзi.Ер адамдардың көбi ұл баланың туғанын 
асыға күтедi. Бұл түсiнiктi жағдай: ұлды өзiнiң 
жалғасы ретiнде көредi, ұлға дəулетi болмаса 
да (бiрақ кейбiр кезде дəулет туралы да сөз 
болады), өзiнiң өнерiн, шеберлiгiн, бiлiмiн 
мирас етiп тастап кетем деп үмiттенедi.



• Құлпырып өсiп келе жатқан жас ұрпаққа 
əкесiне деген шексiз махаббат қана емес, 
одан басқа жетелейтiн шексiз құрмет, 
сыйластық болған өте маңызды. Əкесiнiң 
жүзу, мылтықпен ату, отын жару бiлуi. 
Жалақысының жеткiлiктiлiгi. Сабырлық 
сақтау қабiлетi. Осылардың бəрiн есте 
сақтап, бала өсе келе əкесiнiң соңынан 
тəртiбiн ғана емес, сонымен қатар киiм 
киюiн, түр-сипатын, жүрiс-тұрысын бəрiн 
қайталайды. Егер осыны байқасаңыз — 
мақтана аласыз, Сiздi балаңыз жақсы 
көредi əрi өте қатты сыйлайды, мақтан 
тұтады.

